Вячеслав Гайзер да Сергей Донской видлалісны му пытшкӧсӧн вӧдитчан, вӧръяс видзан да выльмӧдан юалӧмъяс

Коми Республикаса юрнуӧдысьлӧн да Россияса вӧр-ва озырлун да экология министрлӧн удж серти аддзысьлӧмыс муніс Сыктывкарын. Вячеслав Гайзер висьталіс республикаын федеральнӧй сьӧмкуд тшӧт весьтӧ збыльмӧдан проектъяс йылысь, сы лыдын ва овмӧсса да ва видзан удж,  вӧр овмӧс котыртан удж да геологоразведка юкӧнын. Аддзысьлӧмын участвуйтіс сідзжӧ Россия Федерацияса вӧр-ва озырлун да экология министрӧс вежысь — Федеральнӧй вӧр овмӧс агентствоса юрнуӧдысь Владимир Лебедев.

Торйӧн нин, Вячеслав Гайзер висьталіс Койгорт районын Кажымса ва видзанінын гидротехническӧй стрӧйбаяс выльмӧдӧм йылысь, мый збыльмӧдсисны Россияса вӧр-ва озырлун да экология министерство отсӧгӧн. Проект збыльмӧдӧмыс отсаліс кыпӧдны ва видзанінлысь зумыдлунсӧ да видзны Кажым посёлок ойдӧмысь. Берег  ёнмӧдан уджъяс нуӧдісны Ыджыд Инта ю вылын, мый отсӧгӧн лоис дугӧдӧма берегсӧ киссьӧмыс да видзӧма уна патераа керкаяс кырӧдӧмысь. Кыкнанладорсаяс видлалісны федеральнӧй сьӧмкудйысь содтӧд отсӧг вылӧ позянлун йылысь, медым водзӧ нуӧдны Сыктывкарын Сыктыв юса шуйга берег вылын берег ёнмӧдан да буждӧмысь видзан стрӧйба уджъяс.

Сергей Донской вылӧ донъяліс Коми Республикаын му пытшкӧсӧн вӧдитчан уджъяссӧ, аддзысьлӧмын помшуӧмъяс серти пасйис, мый татшӧм мероприятиеясын федеральнӧй шӧринлӧн паськыдджыка участвуйтӧмын воӧдчисны нин водзвыв сёрнитчӧмъясӧ.
